
YBALANSNING TARKIBIY 
TUZILISHI VA UNGA TAʼSIR 

Annotatsiya:  Jahon moliyaviy munosabatlarini  globallashuvi  sharoitida mamlakatning  iqtisodiy  holati  va  uni  resurslari 
samarali  boshqarish  mamlakat  iqtisodiy  barqarorligini  ta’minlaydi.  Ushbu maqolada  xo‘jalik  yurituvchi  subyektlarning 
nazorat tizimini takomillashtirish, samaradorlikni oshirish hamda xo‘jalik ma’lumotlaridan aniq va to‘liq foydalangan holda 
boshqaruv qarorlar qabul qilish uchun moliyaviy holati bo‘yicha balans tuzishning nazariy asoslari tarkibiy tuzilishi va unga 
ta’sir etuvchi omillar va balans tuzishning muhim elementlariga qaratilgan.

Kalit so‘zlar: Balans, korxona, mablag‘, manba, aktiv, passiv, xarajat, daromad, standart, hisobot. 

Abstract: In the context of globalization of world financial relations, the economic situation of the country and the effective 
management of its resources ensure the economic stability of the country. This article discusses the structural structure 
and influence of the theoretical foundations of the balance sheet on the financial condition of business entities to improve 
the management system of business entities, increase efficiency, make managerial decisions with a clear and complete 
use of economic information on important elemens of creating a balance sheet.

Key words: Balance sheet, enterprise, fund, source, asset, liability, expense, income, standard, report. 

Аннотация:  В  условиях  глобализации  мировых  финансовых  отношений  экономическое  положение  страны  и 
эффективное  управление  ее  ресурсами  обеспечивают  экономическую  стабильность  страны.  В  данной  статье 
рассмотрены  структурная  структура  и  влияние  теоретических  основ  бухгалтерского  баланса  на  финансовое 
состояние хозяйствующих субъектов для совершенствования системы управления хозяйствующими субъектами, 
повышения эффективности, принятия управленческих решений с четким и полным использованием экономиче-
ской информации о важных элементах создания баланса.

Ключевые слова: Баланс, предприятие, фонд, источник, актив, обязательство, расход, доход, норматив, отчет. 

K I R I S H
Respublikamizda amalga oshirilayotgan iqtisodiy  islohotlar barqarorligi va samaradorligini oshirishga iqti-

sodiyotimizda  faoliyat  koʻrsatayotgan  xoʻjalik  yurituvchi  subyektlarning  rivojlanish  darajasi  bilan  belgilanadi. 
Islohotlarning,  iqtisodiyotni  rivojlantirishga hamda xalqaro hamjamiyatga  integratsiyalashishga katta ahamiyat 
qaratilmoqda.  Bu  boʻyicha  Oʻzbekiston  Respublikasi  Prezidenti  Sh.  M.  Mirziyoyev  oʻz  nutqlarida  iqtisodiyot 
ma-salasiga  toʻxtalib  “Iqtisodiyot – bu hisob-kitob degani. Har bir  ishimizda puxta hisob-kitob birinchi oʻrinda 
turishi  lozim”  [1] deb taʼkidlab oʻtdilar. Xoʻjalik yurituvchi subyektlarda buxgalteriya hisobini yuritish uchun aniq 
qonun qoidalar va tartibga soluvchi qarorlar bilan belgilab qoʻyilgan. Buxgalteriya toʻgʻrisidagi qonunning asosiy 
maqsadi buxgalteriya hisobini tashkil etish, yuritish va hisobotni tuzish sohasidagi munosabatlarni tartibga solish 
hamda barcha  xoʻjalik  operatsiyalarini  yaxlit,  uzluksiz,  hujjatlar  asosida hisobga olish  yoʻli  bilan buxgalteriya 
axborotini  yigʻish,  qayd  etish  va  umumlashtirishning  tartibga  solingan  tizimidan,  shuningdek,  uning  asosida 
moliyaviy va boshqa hisobotni tuzishdan iborat [2]. 

D. A. Sativaldiyeva Buxgalteriya balansi jadval shaklida boʻlib, ikki qismdan iborat boʻladi. Uning chap qismi 

aktiv, oʻng qismi passiv deb ataladi. Balansning aktiv qismida xoʻjalik mablagʻlari va ularning  joylashishi aks 
ettirilsa, passiv qismida esa xoʻjalik xoʻjalik mablagʻlarining tashlil topish manbalari boʻladi [3].

R.  D.  Dusmuratovning  ishlarida  buxgalteriya  balansi  ikkita  boʻlimdan:  aktiv  va  passivdan  iborat  boʻlib, 
ba lans aktivi oʻz navbatida uzoq muddatli aktivlar va  joriy aktivlar, passivi esa oʻz mablagʻlari manbalari  va 
majburiyatlardan iborat. [4]

M. S. Tulayev tomonidan Buxgalteriya hisobi korxonalar faoliyatini oʻrganib, unda sodir boʻlgan jarayonlar 
hisobini yuritadi, buxgalteriya hisobining obyektlari aktivlar, majburiyatlar, xususiy kapital, zahiralar, daromadlar, 
xarajatlar, foyda, zararlar va ularni harakati bilan bogʻliq xoʻjalik jarayonlari hisoblanadi [5].

M. S. Ribyanseva va Ye. A. Oksanichlar buxgalteriya balansi tuzish maqsadlaridan kelib chiqqan holda turli 
xil belgilar boʻyicha turkumlanishini keltirishgan [6].

M.  A.  Ryabova,  N.  A.  Bogdanova,  A.  V.  Glushenko  rossiyalik  mutaxassislar  tomonidan  buxgalteriya 
balansining tarkibi boʻyicha bildirilgan fikrlarda buxgalteriya balansi aktiv va passiv qismlardan iboratligi hamda 
aktiv  qismi  aylanmadan  tashqari  aktivlar  va  aylanma  aktivlardan,  passiv  qismi  esa  kapital  va  rezerv,  uzoq 
muddatli majburiyatlar va qisqa muddatli majburiyatlardan iboratligi keltirilgan [7].

U.  I.  Inoyatov va boshqalar hisobot – korxona, birlashma, uyushma, konsern, korporatsiya,aksiyadorlik 
jamiyati va shu kabilarning oʻtgan vaqt ichidagi ishlari natijalari va sharoitlari toʻgʻrisidagi maʼlumotlar majmui[8].

O. V. Mamoshina buxgalteriya balansining ahamiyati uni shakllantirishning asosiy prinsiplarida oʻz aksini 
topadi deb taʼkidlagan hamda quyidagi asosiy prinsiplarni keltirgan. O. V. Mamoshinaning fikriga koʻra ushbu 
prinsiplarga amal qilishgina buxgalteriya balansining zarur funksionalligini taʼminlaydi [9].

T A D Q I Q O T  M E T O D O L O G I YA S I
Maqolada  induksiya va deduksiya, monografik kuzatish, omilli  tahlil,  sintez va boshqa usullardan keng 

foydalanilgan. 

T A H L I L  V A  N A T I J A
Buxgalteriya balansini  tuzishdan asosiy maqsad korxonaning moliyaviy ahvoli haqida maʼlumotlarga ega 

boʻlib korxonani samaradorligini oshirishga qaratilgan boshqaruv qarorlar qabul qilish hamda investorlar, kre-
ditorlar va boshqa foydalanuvchilarning qiziqishi ortishiga katta zamin yaratishdir.

 Korxonaga rahbarlik qilish uchun korxonaning mablagʻlari uning qanday  joylashganligi va ularning kelib 
chiqish manbalari haqida maʼlumotga ega boʻlishi kerak. Bunday maʼlumotlar buxgalteriya balansi yordamida 
olinadi. Buxgalteriya balansi negizida “balans” soʻzi yotadi. Bu soʻz lotincha “bis” ikkita va “lanx” tarozi pallasi 
soʻzlaridan olingan boʻlib, oʻzaro tenglik, bir xillik ramzi hisoblanadi. Buxgalteriya balansida korxonaning moliya-
xoʻjalik faoliyati toʻgʻrisida katta hajmdagi maʼlumotlar boʻlib, korxonaning mulkiy holati, moliyaviy resurslar ning 
mavjudligi, ularning taqsimlanishi va foydalanilishi, moliyaviy natijalar (foyda)ning kapitalizatsiyasi, oʻz va qarz 
mablagʻlari manbayi, pul mablagʻlarining mavjudligi va holati, debitorlik va kreditorlik qarzlarining holati, asosiy 
vositalar va nomoddiy aktivlarning holati hamda uning oʻzgarishi va shu kabilar haqida maʼlumotlar taqdim qilinadi 
hamda ularning holatini ularning holatini pulda aks ettirish holatidir. Toʻliq boʻlmagan va ishon chsiz maʼlumotlar, 
qoidaga koʻra korxonaning  raqobatbardoshligi  va moliyaviy-iqtisodiy holatida aks etuvchi notoʻgʻri  boshqaruv 
qarorlarini  qabul  qilishga  olib  keladi.  Maʼlumotlardan  foydalana  olmaslik,  yaʼni  uning  asosida monitoring  va 
tahlilni amalga oshira olmaslik toʻplangan maʼlumotlarning foydasizligiga, menejmentning sifati yomonlashishiga 
olib keladi. [10] 

Korxona  rahbarlari  buxgalteriya  balansi  va  moliyaviy  hisobotning  boshqa  shakllarida  keltirilgan 
maʼlumotlardan foydalana olishi, ularni oʻqiy olishi, ulardagi maʼlumotlardan foydalangan holda har bir hisobot 
moddasi orqasidagi korxonaning haqiqiy holatini koʻra olishlari, mablagʻlar qayerdan kelib  tushganligi va ular 
qayerda joylashganligini hamda ularning normal ish faoliyati uchun yetarliligini baholay olishlari kerak. Xoʻjalik 
yurituvchi subyektning toʻlaqonli faoliyat yuritishi va doimiy iqtisodiy oʻsishi uchun doimiy ravishda uning moliya-
xoʻjalik holatini tahlil qilish va baholash zarur. Xoʻjalik yurituvchi subyektning moliya-xoʻjalik holati haqidagi hisobot 
maʼlumotlarini muntazam kuzatib borish korxonaga  iqtisodiy siyosatini oʻz vaqtida  tuzatishlar kiritib borishiga 
imkon beradi. 

Shunday tahlil qilinadigan va baholanadigan hujjatlardan biri moliyaviy hisobotda asosiy oʻrin egallaydigan 
asosiy shakllaridan biri hisoblangan buxgalteriya balansidir. Qonunchilikka koʻra xoʻjalik yurituvchi subyektlar 
belgilangan muddat va hajmlarda moliyaviy hisobotlarni taqdim qilishlari, shuningdek bundan hisobotlarni taqdim 
qilish va ayrim moddalarini baholashda zarur talablarga rioya qilishga majburdirlar. 

YBuxgalteriya balansi asosiy hisobot shakli sifatida davlat organlari, korxona rahbariyati, korxona mulkdorlari, 
banklar va investorlar, kreditorlar va debitorlar oldida hisobot taqdim qilish uchun asos boʻlib xizmat qiladi. 

Korxona mablagʻlari va ularning manbalarini guruhlash va umumlashtirish vositasi sifatida va ularni qiymat 
ifodasida aks ettirganligi hamda moliyaviy hisobot tarkibida asosiy oʻrin tutganligi sababli buxgalteriya balansi-
ning turlari va shakllarini oʻrganishning dolzarbligi oshib boradi.

1-chizma: Balans aktivi va passividagi boʻlimlarning oʻzaro aloqadorligi

Chizmadan  koʻrinib  turibdiki,  uzoq muddatli  aktivlar  ham,  joriy  aktivlar  ham  korxonaning  oʻz mablagʻlari 
manbalari va majburiyatlar (qarz manbalar) hisobidan tashkil topishi mumkin (qarang 1-chizma). 

Buxgalteriya balansining turlari va shakllarini turkumlagan holda oʻrganish korxonaga moliyaviy hisobotning 
taqdim qilish va shakllantirishning maqbul usulini tanlashga imkon beradi (qarang 2-chizma). 

2-chizma: Xoʻjalik mablagʻlarining tarkibiy tavsifi

Shu bois har xil vaziyatlar uchun buxgalteriya balansining turkumlanishini koʻrib chiqamiz. 
Aktivlar uch xil xususiyatga ega boʻlishi kerak: a) kelajakdagi iqtisodiy nafni oʻzida mujassamlanishi, bevo-

sita yoki bilvosita pul mablagʻlari yoki ularning ekvivalentilarini koʻpaytirish  imkoniyati; b) bu  iqtisodiy naflarni 
nazorat qilish qobiliyatini mujassamlash; c) oldingi bitimlar yoki boshqa voqealarning natijasi boʻlishi. 

“Passiv” – nofaol, xolis (betaraf) turmoq, tushuntirish kabi soʻzlarning ildizidan olingan. Tarixan bu atama 
dastlab faqat qarzga olingan mablagʻlarga nisbatan, yaʼni uchinchi shaxslar oldidagi majburiyatlarga nisbatan 
qoʻllanar edi. Bu bilan mulk egasi qarzga olingan mablagʻlarga boʻlgan munosabatda oʻzboshimchalik (bemalollik)
dan oʻzini tutishi kerakligi taʼkidlangan edi (qarang 3-chizma). 

3-chizma: Mablagʻlar tashkil topish manbalarining tarkibi

Keyinchalik  “passiv”  atamasi  manbalarning  boshqa  moddalariga  ham  tarqatilgan  boʻlib,  faqat  korxona 
majburiyatlarini tavsiflabgina emas, mablagʻlar turlarini qanday maqsadlarga moʻljallanganligini ham tavsiflash 
uchun ishlatiladigan boʻldi. 

Yuqoridagi  rasmlardan koʻrinib  turibdiki  buxgalteriya balansining aktiv qismida uzoq muddatli  aktivlar  va 
joriy aktivlar, buxgalteriya balansining passiv qismida oʻz mablagʻlar manbalari va majburiyatlar joylashgan va 
quyidagi jadval koʻrinishida boʻladi (qarang 1-jadval).

1-jadval: Buxgalteriya balansining tuzilishi

Koʻrsatkichlar
nomi

Satr
kodi

Hisobot 
davri 

boshiga

Hisobot 
davri 

oxiriga

Koʻrsatkichlar
nomi

Satr
kodi

Hisobot 
davri 

boshiga

Hisobot 
davri 

oxiriga

Aktiv Passiv

I. Uzoq muddatli aktivlar I. Oʻz mablagʻlari manbalari

Balans moddalari Balans moddalari

1-boʻlim jami: 1-boʻlim jami:

II. Joriy aktivlar II. Majburiyatlar

Balans moddalari Balans moddalari

2-boʻlim jami: 2-boʻlim jami:

Balans boʻyicha aktivlar 
jami

Balans boʻyicha passivlar 
jami

Har doim korxonada turli xildagi xoʻjalik operatsiyalari sodir boʻladi va korxonaning faoliyati ushbu opera-
tsiyalardan  tashkil  topadi.  Korxona  omboriga  materiallar  kelib  tushdi,  ular  ishlab  chiqarishga  berildi,  ishlab 
chiqarishdan tayyor mahsulot qabul qilindi, tayyor mahsulot xaridorlarga sotildi va sotilgan mahsulot uchun pul 
mablagʻi olindi, yana xom ashyo materiali sotib olindi, xodimlarga ish haqi toʻlandi, olingan foydadan soliq, yigʻim 
va toʻlovlar toʻlandi. Bu operatsiyalar ishlab chiqarish tsiklini tashkil qilib doimo qaytarilib turadi. 

Har bir xoʻjalik operatsiyasi mulk tarkibi yoki uning tashkil topish manbayi yoki bir vaqtning oʻzida ham mulkda 
ham uning tashkil topishida oʻzgarishlarga olib keladi. Barcha xoʻjalik operatsiyalari buxgalteriya balansiga taʼsir 
koʻrsatadi va balansda toʻrt tipdagi oʻzgarishga olib keladi.

1. A+ A-,      2. P- P+,    3. A + P+,    4. P- A-.

YBirinchi tur oʻzgarish. Bu toifa (tip, tur)ga kiruvchi muomalalar taʼsirida balansning aktiv qismida oʻzgarish 
sodir  boʻlib,  xoʻjalik  operatsiyasi  natijasida  balansning  bir  moddasi  koʻpayadi  va  boshqa  bir  moddasi  shu 
summaga kamayadi. Balansning umumiy summasi esa oʻzgarmaydi. 

Ikkinchi tur oʻzgarish. Sodir boʻlgan muomala balansning passiv qismidagi moddalarga taʼsir koʻrsatib, xoʻjalik 
operatsiyasi natijasida balansning bir moddasi koʻpayadi va boshqa bir moddaning shu summaga kamayishi 
tushuniladi. Balansning umumiy summasi oʻzgarmaydi. 

Uchinchi  tur  oʻzgarish.  Bu  toifa  (tip)ga  kiruvchi muomalalar  balansning  aktiv  va  passiv  qismlarida  sodir 
boʻlib, xoʻjalik operatsiyasi natijasida balansning aktiv qismidagi bir moddaning koʻpayishi va balansning passiv 
qismidagi boshqa bir moddaning shu summaga koʻpayishi bilan balansning umumiy summasi ham shu summaga 
koʻpayadi. 

Toʻrtinchi  tur oʻzgarish. Balansning aktiv va passiv qismlarida sodir boʻlib,  xoʻjalik operatsiyasi natijasida 
balansning aktiv qismidagi bir modda va passiv qismida boshqa bir modda shu summaga kamayadi, balansning 
umumiy summasi ham shu summaga kamayadi. 

Buxgalteriya balansining har xil turlari mavjud boʻlib, ular quyidagi belgilari boʻyicha tavsiflanadi: 

●  tuzilish vaqtiga koʻra; 

●  axborot hajmiga koʻra; 

●  mulkchilik shakliga koʻra; 

●  aks ettirish obyektiga koʻra;

●  tozalash usuliga koʻra. 

Tuzilish  vaqtiga  koʻra  buxgalteriya  balanslari  kirish,  joriy,  tugatish,  boʻlinish  va  birlashtirish  balanslariga 
boʻlinadi. 

Buxgalteriya balansining eng muhim  jihatlaridan biri bu manfaatdor  tomonlarga korxonaning mablagʻlari, 
mablagʻlarning manbalari,  oʻz  aylanma mablagʻlari, majburiyatlari,  umuman  olganda moliyaviy  holati  haqida 
maʼlumot taqdim qilishidir. Buxgalteriya balansining muhimligi va ahamiyati korxonaning aktivlari va passivlari 
harakati ustidan toʻliq nazorat qilish, keyinchalik foyda olish maqsadida u yoki bu resurslarni ishlab chiqarishga jalb 
qilishning maqsadga muvofiqligini aniqlash, salbiy iqtisodiy hodisalarning oldini olish yoki oqibatlarini pasaytirish, 
moliyaviy barqarorlik va iqtisodiy oʻsishni taʼminlash imkoniyatini taqdim etishidan iborat. Ushbu maqsadlarga 
erishish  uchun  buxgalteriya  balansi  maʼlumotlaridan  foydalanuvchilarni  buxgalteriya  balansi  subyektlari  deb 
nomlash mumkin. 

Buxgalteriya balansi subyektlariga quyidagilarni kiritishimiz mumkin: 

●  qonunchilik va ijro hokimiyati organlari (soliq, stasistika);

●  tasischilar, investorlar va aksiyadorlar; 

●  mol yetkazib beruvchilar va xaridorlar; 

●  turli xil kreditorlar. 

Buxgalteriya balansi maʼlumotlaridan  foydalanuvchilarining  turli xil maʼlumotlardan  foydalanadilar. Korxo-
naning  joriy  va  kelgusidagi  toʻlovga  layoqatlilik  –  kabi maʼlumotlar mol  yetkazib  beruvchilar  va  kreditorlarni, 
korxonaning foydalilik darajasi – aksiyadorlar va investorlarni, aylanma mablagʻlarning harakati va holati – ichki 
foydalanuvchilarni  qiziqtiradi.  Bundan  koʻrinadiki,  buxgalteriya  balansi  maʼlumotlaridan  foydalanuvchilarining 
maʼlumotlarga  boʻlgan  ehtiyojlari  turli  xil.  Shundan  kelib  chiqqan  holda  buxgalteriya  balansi  maʼlumotlarini 
shakllantirishga nisbatan maʼlum bir talablar ishlab chiqilgan. 

Oʻzbekiston Respublikasida buxgalteriya balansiga nisbatan qoʻyilgan talablar “Buxgalteriya balansi” nomli 
15-sonli buxgalteriya hisobi milliy standarti bilan tartibga solinadi. “Buxgalteriya balansi” nomli 15-sonli BHMS 
buxgalteriya balansini topshirish chogʻida oshkor qilinadigan axborotga qoʻyiladigan talablarni belgilaydi [11]. Ushbu 
standartning 4-bandida “Buxgalteriya balansidagi barcha axborot toʻgʻri oshkor qilinishi va foydalanuvchilarga 
tushunarli  boʻlishi  kerak”ligi  taʼkidlangan.  Ushbu  15-son  BHMS  Oʻzbekiston  Respublikasida  Buxgalteriya 
balansining mazmuniga hamda undagi axborotlarni shakllantirishga nisbatan talablarni tartibga soluvchi asosiy 
hujjat hisoblanganligiga qaramasdan, buxgalteriya balansini tuzishda amal qilinadigan prinsiplar keltirilmagan. 

Mamlakatimizdagi  soha  mutaxassislari  hisoblangan  A.  AKarimov,  F.  R.  Islomov,  A.  Z.  Avloqulov, 
R. D. Dusmuratov, D. Xolboyev, I. K. Ochilov, D. X. Azlarov, M. S. Tulayev va boshqalarning ishlarida buxgalteriya 
hisobini  tuzishda  rioya  qilinishi  kerak  boʻlgan  prinsiplar  keltirilgan  boʻlib,  umumiy  tarzda moliyaviy  hisobotni 
tuzishda amal qilinishi kerak boʻlgan umumiy talablar bayon qilingan [12]. 

Y O. V. Mamoshina buxgalteriya balansining ahamiyati uni shakllantirishning asosiy prinsiplarida oʻz aksini 
topadi deb taʼkidlagan hamda quyidagi asosiy prinsiplarni keltirgan. O. V. Mamoshinaning fikriga koʻra ushbu 
prinsiplarga amal qilishgina buxgalteriya balansining zarur funksionalligini taʼminlaydi [14]. 

4-chizma: Buxgalteriya balansini shakllantirish prinsiplari

Buxgalteriya balansini shakllantirish prinsiplarining mazmunini koʻrib chiqamiz: 

1.  Balansning toʻgʻriligi. Balansni  shakllantirishning  ushbu  prinsipi  ular  asosida  koʻrsatkichlar 
shakllanadigan hisob va dastlabki hujjatlarning ishonchliligini taʼminlaydi. Agar qandaydir xoʻjalik faktlari 
tegishli tarzda tasdiqlanmagan yoki notoʻgʻri rasmiylashtirilgan holatlar mavjud boʻlsa, korxona balansida 
chalkash (buzib koʻrsatilgan) maʼlumotlar aks ettiriladi. 

2.  Balansning haqqoniyligi. Ushbu prinsip hisob obyektlari bahosi bilan balansning tegishli satrlarida aks 
ettirilgan maʼlumotlar bilan muvofiqligini anglatadi. 

3.  Balansning birligi. Ushbu prinsip buxgalteriya balansi hisob va baholashning yagona prinsiplari asosida 
shakllanishini bildiradi. 

4.  Balansning davomiyligi. Balans shakllanishining ushbu prinsipi har bir keyingi balans oʻzidan oldingi 
balans koʻrsatkichlaridan kelib chiqishini anglatadi. Misol uchun, oʻtgan yil yakunlari boʻyicha yakuniy 
balans hisobot yili uchun boshlangʻich balans boʻlishi kerak. 

5.  Balansning aniqligi. Ushbu prinsip buxgalteriya balansini tuzgan hamda uni oʻqiydigan va tahlil qiladigan 
shaxslarning barchasi tushunishi uchun qulayligi bilan izohlanadi. 

Bizning fikrimizcha, buxgalteriya balansini shakllantirishda yuqoridagi prinsiplarga rioya qilish unda keltirilgan 
axborotlarning toʻgʻriligi, haqqoniyligi hamda taqqoslanuvchanligini taʼminlashga imkon beradi.

XULOSA
Oʻtkazilgan  tadqiqot  natijaslarini  umumlashtirgan  holda  iqtisodiy  adabiyotlarda  buxgalteriya  balansini 

turkumlashning belgilari boʻyicha yagona yondashuv mavjud emasligi haqida xulosa qilish mumkin. Buxgalteriya 
balansini turkumlash belgilari va turlari boʻyicha har bir muallifning oʻziga xos qarashi mavjud. Har bir davrda 
buxgalteriya balansini turkumlash belgilari axborotlarni shakllantirish va umumlashtirish tlablari va prinsiplariga 
javob bergan boʻlsada, jamiyat rivojlanishini bilan birgalikda buxgalteriya hisobining kuzatuv obyektlari, xoʻjalik 
yurituvchi  subyektlar  maʼlumotlarini  shakllantirishga  yondashuvlar  oʻzgardi  va  shundan  kelib  chiqqan  holda 
buxgalteriya balanslarini turkumlash belgilari ham oʻzgarishlarga uchradi. Mualliflarning buxgalteriya balansini 
turkumlashga turli xil yondashuvlari boʻlishidan qatʼiy nazar, umumiy jihatni– tuzish vaqtini koʻrsatish mumkin. 
Buxgalteriya balansini turkumlashg nisbatan qarashlarning umumiyligi balansning maʼlum bir sanaga tuzilganligi 
va tuzish maqsadiga bogʻliqligidir. 

Shunday qilib, umumlashgan koʻrsatkichlarni shakllantirish va balansni tuzish maqsadlariga bogʻliq holda 
istalgan xoʻjalik yurituvchi subyekt buxgalteriya balansining turkumlash belgilarini ajratib koʻrsatish mumkin. 

